
MAQOMLARNING TARIXIY TARAQQIYOT BOSQICHLARI

Annotatsiya:Ushbu maqola o’zbek maqomchilik san’ati tarixi va uning rivojlanish
bosgichlari xususida.

Kalit so’zlar: Shashmagom, kasbiy musiga, ilmiy risolalar, saroy madaniyati,
cholg‘uchi, nota yozuvlari.

Maqomlar tarixini o‘zaro fargli ikki yirik davrga ajratish mumkin. Birinchi davrni
magomlarning gadimiy kelib chiqish ildizlari, dastlabki kuy-ohang gatlamlari tashkil etadi.
Tabiiyki, bu davrda tom ma’nodagi maqomlar bo‘lmagan. Zotan, bizgacha yetib kelgan
magomot tizimlarining shakllanish jarayonlari ijtimoiy-madaniy taraqqiyotning ma’lum
bosqichiga dahldor bo‘lib, bu ikkinchi davrni tashkil etadi. Maqom kuy-ohanglarining gadimiy
qatlamlarini o‘rganishga ko‘mak bo‘luvchi maxsus musiqiy risolalar yo‘q. Ammo
“Shashmaqom”, “Xorazm maqomlari” va “Farg‘ona - Toshkent maqom yo‘llari” — bu borada
tasavvur beradigan muhim manbalar sanaladi. Zero, maqom kuylarining xususiy “tip” tuzilishi
ular tarkibida uyg‘unlashgan turli davr musiqiy qatlamlarini aniqlab olishga imkon beradi.
Olimlar orasida mavjud qarashlarga ko‘ra, maqomlarning eng qadimiy namunalari
payg‘ambarlardan meros qolgan. Bu haqda X VI asr ikkinchi yarmi XVII asr birinchi choragida
yashab ijod etgan vatandoshimiz, mashhur musigachi va olim Darvish Ali Changiyning “Tuhfat
us-surur” nomli risolasida ma’lumotlar bor. Maqomlarda mavjud muhim musiqiy qatlamni xalq
og‘zaki musiga ijodiyotining ko‘hna namunalari tashkil etadi. Hayratlanarli tomoni shundaki,
magomlarda xalg musigasining hatto eng gadimiy namunalariga oid “izlari” ham saqlangan.
Xususan, bu izlarni bizgacha yetib kelgan Navro‘zi ajam, Navro‘zi xoro, Navro‘zi sabo nomli
maqom asarlarida ko‘ramiz. Bu asarlarning kuy negizlarida mutaxassis olimlar tomonidan “xalq
kuyining eng qadimiy namunasi” (“birlamchichiziq” — G.Shenker) tarzida tasnif etilishicha
ogim kuy-ohanglari yaqqol namoyon bo‘ladi. Bu hol bejiz emas, albatta. Ko‘pgina Sharq
xalglari uzoq o‘tmishdan buyon Navro‘z bayramini nishonlash munosabati bilan ma’lum kuy
va ashulalarni ijro etganlar. O‘ziga xos mavsumiy marosim musiqasi sifatida xalq an’anaviy
hayotidan o‘rin olgan bu toifa kuylar keyinchalik maqom tizimlariga kiritilib, o‘zining yuksak
rivojlangan ko‘rinishlariga ega bo‘lganligi aniq. Maqom manbalari qatorida “goh” (ya’ni
Dugoh, Segoh, Chorgoh, Panjgoh shaklidagi) kuy tuzilmalari ham e’tiborga molik. Aksariyat
olimlar bu kuylarni qadimiy kitoblarni ma’lum ohanglarda o‘qish an’anasiga dahldorligini, shu
jumladan, “Avesto”dagi “got” madhiyalariga borib taqalishini faraz qiladilar. Bu o‘rinda
Avestodagi “Catheha” so‘zi keyinchalik dariy (forsiy) tiliga “Gah” shaklida o‘tganligi va yana
qator holatlar inobatga olinadi. Ammo etnomusiqashunoslik sohasidagi so‘nggi natijalar “goh”
kuylarining ildizlari faraz etilayotgan davrlardan ham gadimiyroq ekanligini ko‘rsatmoqda.
Xususan, Farg‘ona-Toshkent magomlaridan Dugoh Husayniy | kuyi negizida ikki tayanch
pardali ohang tuzilmasi, Segoh cholg‘u kuyida, shuningdek, Shashmaqomning Tasnifi Segoh,
Xorazm Segoh magomining

Tani Magom gismlarida uch tayanch pardali ohang tuzilmalari bor. Bunday tayanch
tovushli kuy namunalari xalq musiqiy tafakkurining dastlabki kurtaklari hisoblanadi. Garchand,
maqomlarda qadimiylikka oid ko‘plab musiqiy yodgorliklarning unsurlari topilsa ham, ular asl

holida gayta jonlanishiga kafolat yo‘q. Demak, maqomlarning eng qadimiy tarixi aslida tom
ma’nodagi maqomlar tarixi bo‘lmay, balki ko‘proq ularning kelib chiqish manbalari bo‘lgan
ko‘hna davr kuy qatlamlariga dahldordir. Xuddi ana shu turli gatlam musiqa namunalari asosida
usluban badiiy yaxlit magom tizimlarining shakllanish davrlarida bevosita mumtoz magomlar
tarixi ham boshlanadi. Dastlabki maqom tizimlari qachon va ganday shaklda bo‘lganligi
xususida aniq ma’lumotlarga ega emasmiz. Bu borada sosoniylar saroyida (shoh Xusrav Parviz
davrida —590-628) xizmat gilgan mashhur musigachi Borbad (vaf. 627) ijodiy merosi, xususan,
unga nisbat beriladigan “7 Xusravoniy” tizimi digqatni o‘ziga jalb etadi. Musiqashunos olimlar
“7 Xusravoniy” tizimi keyinchalik maqomot tizimlari yuzaga kelishida asos bo‘lganligi, uning
maqomlar shakllanishiga ta’sir etganligini taxmin qiladilar. Zotan, salobatli maqom
tizimlarining yuzaga kelishi kishilik jamiyati taraqqiyotining ma’lum bosqichi bilan
shartlangan. Xususan, atoqli maqomshunos olim, san’atshunoslik fanlari doktori Ishoq Rajabov
bu borada shunday yozadi: “Maqomlar insonning musiqa xaqidagi tushunchalari, musiqiy-
estetik qarashlari barkamol bo‘lgan kishilarning ongi va saviyasi yuksalgan bir davrda yuzaga
kelgan...

Magomlar tizimining shakllanishi jahon ilmu fanining rivojlanishi bilan ham
chambarchas bog‘liqdir. Sharq musiqa olimlari musiqani tibbiyot, falsafa va matematika fanlari
bilan bog‘liq ekanligini uqtirib o‘tganlar”. Shuni aytish kerakki, Sharq musulmon olamida
macgom tizimlarining paydo bo‘lishi uchun zarur omillar IX-X asrlarda yuzaga kelgan edi. Zero,
aynan shu davrlarda aniqg fanlar rivojlandi, vatandoshimiz Abu Nasr Forobiyning (871-950)
musiqashunoslikdagi buyuk xizmatlari o‘laroq, Sharq musiqa ilmiga asos solindi, kasbiy musiqa
amaliyoti yangi bosqichga ko‘tarildi. Ana shu omillar ta’sirida o‘rta asr Sharqining yirik
(makaziy) shaharlarida O*n ikki maqom tizimi yuzaga kelgan edi. Mazkur tizim tasnifoti dastlab
Safiuddin Urmaviy (tax.1230-1294) va Qutbiddin Sheroziylarning (1236/37-1310) musiga
ilmiga doir asarlarida ishlab chigilgan bo‘lib, keyingi asrlarda Abulqodir Marog‘iy (1353-1437),
Abdurahmon Jomiy, Zaynulobiddin Husayniy (XV), Najmiddin Kavkabiy (XVI), Darvishali
Changiy (XVI-XVII) kabi amaliyotchi va nazariyotchi olimlar tomonidan ijodiy davom
ettirilgan. O‘n ikki maqom tizimining bizning diyorimizda uzil-kesil garor topishi va uning
dastlabki mumtoz ko‘rinishlari Amir Temur va temuriylar davriga to‘g‘ri keladi. Bu o‘rinda eng
avvalo hazrat Sohibgironning xizmatlarini alohida ta’kidlamoq kerak. Zero, hazrat Sohibgiron
turli mamlakatlardan ustoz-musiqachi va musiqashunos olimlarni to‘plab, ularning ijodiy
faoliyati uchun zarur shart-sharoit yaratib bergan. Ibn Arabshohning “Temur tarixida taqdir
ajoyibotlari” nomli kitobida qayd gilinishicha, Samargandga keltirilganlar gatorida mashhur
musiqachi va musiqa ilmida ustoz “Abulqodir al-Marog‘iy va uning o‘g‘li Safiuddin, kuyovi
Nasriyn, Qutb al-Mousiliy, Ardasher al-Changiy va boshqalar” bo‘lgan. Binobarin, O‘n ikki
magom

tizimi uzoq yillar olib borilgan ilmiy-ijodiy faoliyatlar samarasi o‘laroq yuzaga kelgan
edi.

